
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte torsdag 20.05.2021 

Møtestart:
kl 09.45 på Teams (etter soknerådet)
Møteslutt:

kl 10.30
Til stade:



Medlemer:
Gunn-Astrid Frøysok, Ole Dag Møllerplass, Jorunn Viljugrein Stake, Hilde Midtgård, Olveig Synnøve Engene, Inger Lagmannsgård, Heidi Granli og Camilla Osnes.
Varamedlemer:
Bjørg Møllerplass

Fråverande:
Wenche Dahl-Michelsen Fløysand og Evi Anita Torp.
Andre:

Anne Gerd Jorde, sekretær  

SAKER:

FR-sak  17/21:
Godkjenning av møteprotokoll frå møtet 18.03.2021

FR-sak  18/21:
Søknad om å behalde 60 år gamal grav

FR-sak  19/21:
Felles nasjonal avtale for personvern- orienteringsak

FR-sak  20/21:
Gol stavkyrkjetomt – alter  

FR-sak  21/21:
Orienteringar

FR-sak 17/21:  GODKJENNING AV MØTEPROTOKOLL FRÅ MØTET 18.03.2021









Arkiv: 012.2

Saksdokument:

1. Møtebok frå møtet 18.03.2021.

Dokumentet ligg ved saka.

Saksopplysningar:

Møtebok frå møtet i Gol og Herad fellesråd i møte 18.03.2021 vert lagt fram for eventuelle korrigeringar og til godkjenning.

Framlegg til vedtak:

Gol og Herad fellesråd godkjenner møteboka frå møte 18.03.2021.

Gol og Herad fellesråd i møte 20.05.2021:

VEDTAK:

Gol og Herad fellesråd godkjenner møteboka frå møte 18.03.2021.

FR-sak 18/21:
SØKNAD OM Å BEHALDE 60 ÅR GAMAL GRAV

Arkiv 513

Saksdokument:

1. E-post frå festar som ynskjer å behalde 60 år gamal grav  - 01.B.09.006

2. Vedtektene for kyrkjegardane i Gol

Saksopplysningar:

Vedtektene for kyrkjegardane i Gol kommune § 4 ledd 3 seier: «Når det er gått 60 år sidan siste gravlegging, kan festet ikkje fornyast utan serskild samtykke frå kyrkjeleg fellesråd»

I 2021 var det tre festarar som vart kontakt om at gravene var over 60 år og at dei eventuelt måtte søkje om å fortsette å feste grava. To graver vart sletta. Festar av grav 01.B.09.007 har sendt søknad om å fortsatt få feste grava..  

Den gravlagte er eit barn som døydde 8 ½ månad gamal.  Foreldra her er døde, men det er søsken som søkjer om å få behalde grava slik at dei fortsatt har ei grav å gå til for å minnast. Det er tre søsken som lever og som alle har underskrive søknaden.

Økonomi:

Festar ynskjer fortsatt å betale for grava.  Dette blir ei inntekt på 190 kr i året i inntekt til fellesrådet.  På grunn av omregulering kan ikkje denne grava brukast om att til kistegrav før i 2027.  den kan takast i bruk som urnegrav frå når som helst.

Vurdering:

Praksis har vore at når det er søkt om å behalde barnegraver, så har dei i alle fall ikkje vorte sletta før foreldra er døde. Her er båe foreldra døde, men søskena ynskjer fortsatt å behalde grava. I og med at denne grava ikkje er gjenbrukbar til kistegrav før i 2028, så vil den neppe bli teke i bruk av andre før tidlegast det året.  Det vil derfor ikkje vera noko bakdel for gravplassforvaltninga om feste på grava blir forlenga.

Om fellesrådet vedtek å forlenge festet, så må det takast stilling til i kor lang tid før neste søknad.

Dersom det ikkje er snakk om å forlenge så lenge festar eller ein annan person er i live, så er festeperioden på 5 år ei aktuell grense.

Framlegg til vedtak:

Festar for grav 01.B.09.006 får fortsetja å feste grava i neste festeperiode på 5 år fram til 2026.  Dersom grava då ikkje er gjenbrukt, må det ny søknad til for ytterlegare forlenging.

Gol og Herad fellesråd i møte 20.05.2021:

VEDTAK:

Festar for grav 01.B.09.006 får fortsetja å feste grava i neste festeperiode på 5 år fram til 2026.
Når perioden er over må det ny søknad til for ytterlegare forlenging.
FR- sak 19/21: 
FELLES NASJONAL AVTALE FOR PERSONVERN – 




UNDERTEIKNING AV AVTALE

Saksdokument: 
E-post av 23.04.2021 frå House og Control på vegne av Den norske kyrkje om signering av tilslutningsavtale om felles personvern og informasjonssikkerheit. 

Saksopplysningar:

Ny personopplysningslov vart innført i Norge i 2018. I følgje dette regelverket skal det jobbast førebyggande med vern av personopplysningar og informasjonssikkerheit. Regelverket stiller også krav om blant anna behandlingsgrunnlag, protokoll over behandlingsaktivitetar, databehandlaravtaler, personvernombod og avviksrapportering.  

I Gol vart det laga ein del lokale retningslinjer i 2018 om personvern som går på kva opplysningar vi kan oppbevara og korleis og kor lenge vi oppbevarar desse opplysningane. Men som små fellesråd har vi blant anna ikkje personvernombod eller behandlaravtaler.

Lokalkyrkja har mykje kontakt med folk gjennom blant anna kyrkjelege handlingar, frivillig arbeid, trusopplæring, ungdomsarbeid og diakoni.  Det blir henta inn mykje opplysningar av ulike slag om personar og dette er opplysningar som kjem i tillegg til dei lovbestemte registreringane av kyrkjelege handlingar i medlemsregisteret. For å sikre godt personvern på alle felt, så er det nå oppretta ei felles behandlaravtale mellom Kyrkjerådet og det enkelte fellesråd. Målet med avtalen er at alle einingar i Den norske kyrkja skal bli i stand til å etterleva krava knytt til vern av personopplysningar og informasjonssikkerheit.

Ved å knytte seg til avtalen må lokalkyrkja rette seg etter bestemmelsane i avtalen og får samtidig nytte seg av tenestene som er etablert.  Dette er blant anna sikkerheitsutval, personvernombod, informasjonssikkerheitsansvarleg, felles opptreden og kontroll av dataleverandørar til våre dataprogram, felles rutiner og tilgang til veiledningsmateriale og systemstøtte for behandlingsprotokoll og avvik.

Lokalt kan vi også få gratis gjennomgang av vårt system og overordna risiko- og sårbaranalyse.

Avtalen er delt i to:

· Del 1 er ei avtale om tilslutning til felles personvern og informasjonssikkerheitsarbeid

· Del 2 er avtale om felles behandlingaansvar

Grunnen til ei todeling er at når det gjeld gravferdsarbeid og arbeidsgjevaransvar så står lokalkyrkja ansvarleg, men kan få veiledning.  På andre felt er det etablert eit felles behandlingsansvar.

Økonomi:

For Gol og Herad sokn vil det bli ein årleg kostand på 1250 kr per dags dato. 

Vurdering

Personvern er eit stort og innfløkt juridisk område og ei slik avtale vil vera til god hjelp for å kunne etterleva alle dei pålagte krava innafor dette feltet. Lokalkyrkja kan også når som helst be om veiledning og hjelp og det er nå tilsett eit felles personvernombod som vi kan nytte oss av.

Framlegg til vedtak:

Gol og Herad fellesråd tek signert tilslutningsavtale mellom fellesrådet og kyrkjerådet til orientering

Gol og Herad fellesråd i møte 20.05.2021:

VEDTAK:

Gol og Herad fellesråd tek signert tilslutningsavtale mellom fellesrådet og kyrkjerådet til orientering

FR - sak 20/21: 
GOL STAVKYRKJETOMT – ALTER

Saksopplysningar:

Tidlegare var det eit alter på stavkyrkjetomta som var bygd av ein jordhaug med ein stein med kors på framom.  Denne jordhaugen hadde sige saman og vart fjerna saman med «jordbenkane» som hadde vorte så låge at dei ikkje var å sitja på.  Planen har vore å få opp eit nytt alter på stavkyrkjetomta inn mot det som er tuftene av koret i den gamle kyrkja.

Tanken har vore at det skal opp eit steinalter.  Forslag til alter må godkjennast av sokneråd/fellesråd og så søkjast riksantikvaren om godkjenning før det kan setjast på plass.

Gerd Møllerplass har ein stein liggande på Robru som ho har teke kontakt om kan brukast om fot under ei alterplate.  Steinen som er tenkt som fot er om lag 145 cm lang og 85 cm høg.

På dette bildet ligg stein flatt- skal reisast opp

Alterbodet kan f.eks vera ei steinplate i storleik ca 1,6 m x 0,8 m og om lag 10-15 cm tjukk. Alternativt like sto som foten. Eksempel som bordplata på bildet under.

På det gamle jordalteret stod det ein stein med inngravert kors på. (sjå bildet)

Om mogleg ville det vore fint å få bolta denne til foten av bodet, eventuelt hengt framom bordplata.

Økonomi:

Kostnad for tilkøyring av stein og eventuelt kran for å løfte dette på plass er ikkje prissett.

Alterbord (plate på toppen) må kjøpast.  Pris ikkje dokumentert ennå

Framlegg til vedtak:

Gol og Herad sokneråd/fellesråd vedtek å søkje riksantikvaren om oppsett av eit steinalter på Gol stavkyrkjetomt med ein steinfot som er om lag 145 cm lang og 85 cm høg.  Oppå denne steinen blir det lagt ei plate som går litt utanfor foten og om mogleg blir gamal stein med kors sett i framkant av alteret.

Gol og Herad fellesråd i møte 20.05.2021:

VEDTAK:
Gol og Herad sokneråd/fellesråd vedtek å søkje riksantikvaren om oppsett av eit steinalter på Gol stavkyrkjetomt med ein steinfot som er om lag 145 cm lang og 85 cm høg.  Oppå denne steinen blir det lagt ei plate som går litt utanfor foten og om mogleg blir gamal stein med kors sett i framkant av alteret.

FR- sak 21/21: 
ORIENTERINGAR

· Status digital satsing

Det er nå kjøpt inn alt utstyr som trengs for strømming. Det er gjennomført strømming av to gravferder med gode tilbakemeldingar. Ved gudstenesta 17.mai vart det likevel noko trøbbel med lyden, men det vart oppdaga mot slutten av gudstenesta kva det kom av og innstilling sett på rett plass.

Olveig opplyste at på Helsetunet er vaktmeister i gang med å registrere kvar det må byttast ut TV-ar for å få smart-TV der blant anna gudsteneste kan sjåast utan omveg om PC.

· Status utviding av gravplass

Reguleringsplanen er nå på plass. Har vore arbeid med ny trase for gardsveg og det ser ut som dette nå løyser deg med tilkomst lengre ned til landbruksareala som før har hatt veg forbi gravplassen.  Både fordi det er ynskjeleg å få på plass alt om vegen før oppstart og fordi det nå er ei ugunstig tid å sende ut anbud, har det vorte bestemt i møte med administrasjonen i kommunen og prosjekterande at ny tidsramme blir anbud ut i november/desember 2021 med oppstart sumaren 2022.
· Sommarhjelp 

Gerd Inger Klepp er tilsett på stell av graver som fellesrådet steller i sommar.  I tillegg er Ibrahim Moustafa Chihada og  Salai Ngun Thawng Kham(Thomas Lagmannsgård) tilsett som sommarvikarar. Ibrahim jobba også i fjor sommar på kyrkjegardane, mens Thomas er ny i år.
· Open søknad  - diskusjon om ungdomsarbeider (legat)

Det har kome ein open søknad om ei som ynskjer å jobbe i kyrkja. Blant anna blir det arbeid med å oppløyse legatet Barbo og Ola Øyneliens legat og bruke midlane til ei prosjektstilling innan ungdomsarbeid i kyrkja. Denne søkjaren kan vera aktuell for denne stillinga.

Det kom også fram i møtet at Hemsedal Normisjon arbeider med praksisplasser frå Bibelskulen i Grimstad til ungdomsarbeid i Hemsedal.

· Revisjon av rekneskapen
Rekneskapen er ikkje ferdig revidert enno og det blir derfor sett opp eit ekstra fellesrådsmøte torsdag 24. juni kl 08.00. Då vil også blant anna økonomiplanen for dei neste 4 åra bli handsama.

· Organisering av kyrkja
Det er lagt fram ein rapport om ny organisering av kyrkja som mest sannsynleg kjem ut på høyring tidleg i juni med høyringsfrist utpå hausten.  Dette er ein «prostimodell» med ei arbeidsgjevarlinje.  I dag har fellesrådstilsette og prestar ulike arbeidsgjevarar.

Det blir jobba med eit informasjonsmøte – kanskje alt 10. juni.(følg med på innkallingar)

· Pilgrimsvandring
I fjor vart ei pilgrimsrute mellom stavkyrkjetomta og kyrkjene i Gol skilta og teke i bruk.  I år arbeider diakonen med meir innhald i denne løypa blant anna med ting lagt på QR-koder og info om Kristuskransen. Det vil også bli sal av Kristuskransen (armbåndet) på Visist Gol med direkte Vipps til kyrkjekontoret.

Gol og Herad fellesråd i møte 20.05.2021:

VEDTAK:

Sakene blir teke til orientering.
___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

3550 Gol


